
Verenga Pisarema27:6. Dhavhidhi aida mimhanzi, uye kakawanda aiimba achirumbidza Jehovha.
Dzakawanda dzenziyo dzacho dzakamubatsira kuti ave neushingi. Kuimba kunogona kukubatsirawo kuti uve neushingi!

Verenga mashoko erwiyo rwunonzi, “Tipeiwo Ushingi.” Zvii zvatinoudzwa murwiyo urwu zvinofanira kuita kuti tive
neushingi? Edza kubata rwiyo rwacho nemusoro, wobva wadzidzira kurwuimba nevanhu vemumhuri menyu.

NYAYA YOKUDZIDZA � IMBA MAKORE 8-12

Imba Rwiyo Rwunotaura Nezveushingi

RWIYO 137

Tipeiwo Ushingi
(Mabasa 4:29)

1. Tinoparidza Umambo,
Pamwe nezita renyu,
Vazhinji vanotishora
Kuti vatinyadzise.
Asi hatimbovatyi,

Watinoterera ndimi.
Tipeiwo simba, tapota;

‘She Jehovha tinzweiwo.

(KORASI)

Tizadzei neushingi;
Kuti tirege kutya.

Titaure nechivimbo
Nyika yose izvinzwe.

Hondo yenyu yaswedera,
Asi, takaimirira,

Tizadzei neushingi.
Takumbira.

2. Kunyange tinganzwa kutya,
Munoziva tiri ‘vhu.
Imi muchatitsigira

Sezvamakavimbisa.
Inzwai kutaura

Kwevanotityisidzira.
Tibatsirei tisarega
Kutaura neushingi.

(KORASI)

